
Shri Totadrinatha StotraM

શ્રીતોતાદ્રિનાથસ્તોત્રમ્

શ્રીઃ ।
શ્રીમતે રામાનુજાય નમઃ ।
શ્રીમદ્ વરવર મુનયે નમઃ ।
શ્રીમદ્ વાનમહાચલ ગુરુભ્યો નમઃ ।
અથ શ્રી તોતાદ્રિનાથ સ્તોત્રમ્ ।
કમલાધરણીસુરલોકવધૂ

વિધિસૂર્યચમૂપતિશેષપતે ।
વિહગાધિપરોમશયોગિપતે

ભૃગુયોગિમૃકણ્ડુસુતાધિપતે॥ ૧॥
શટજિત્કલિજિત્ગુરુજિત્યતિરાટ્

વરયોગિવરપ્રદયોગિપતે ।
શરણાગતવત્સલસાધુપતે

પરિપાલય માં વિયદદ્રિપતે॥ ૨॥
બહુજન્મકૃતૈરપરાધગણૈઃ

પરિપૂર્ણજનાવનદક્ષ હરે ।
વરપઙ્કસરોરુહપુષ્કરિણી

તટવાસસમુત્સુક પાહિ સદા॥ ૩॥
શટવૈરિગુરૂત્તમદિવ્યસુધા

મયસૂક્તિમુખૈર્મુદિતશ્રવણાત્ ।
વિયદદ્રિયતીન્દ્રગુરુપ્રથિત

સ્તુતદેવપતેર્નપરં કલયે॥ ૪॥
ચિરજીવિમૃકણ્ડુસુતાધિપતે

વરકોલસમુદ્ધૃતભૂમિપતે ।
ભૃગુસેવિતકૃષ્ણરમાધિપતે

વરદો ભવ વાનનગાધિપતે॥ ૫॥
વિનાવ્યોમશૈલં ન નાથો ન નાથઃ

સદા દેવનાથં સ્મરામિ સ્મરામિ ।
રમાનાથ નિત્યં પ્રસીદ પ્રસીદ

પ્રિયં ભક્તપાલ પ્રયચ્છ પ્રયચ્છ॥ ૬॥
કાદારિતદૈત્યબકાસ્યભજે

યમુકાર્જુનમધ્યગતે  નૃહરે ।
લલનાસુખલાભવિનષ્ટવૃષ

પ્રથદૈત્યકસપ્ત સુરાધિપતે॥ ૭॥
પાઞ્ચજન્યધારિણે પ્રયોગચક્રધારિણે

ભક્તવૃન્દરક્ષણૈકભોગ્યસદ્ગુણાત્મને ।
શત્રુસઙ્ઘ  ભઞ્ચનૈકલીલયા વિરાજતે

વ્યોમશૈલનાયકાય સન્તતં નમોસ્તુતે॥ ૮॥
યુષ્મત્તૈલાભિષેકાત્ શટરિપુજનનં કારિરાજઃ સ્વપત્ન્યાં

તસ્માત્સર્વૈઃ પ્રપન્નૈઃ અહરહરધુના તૈલધારાભિશેકઃ ।
પ્રેમ્ણાનુષ્ટીયતે હો વિયદગનગરે દેવતાસાર્વભૌમ

શ્રીમત્તોતાદ્રિનાથાખિલજનહૃદયે મોદમાર્ધયસ્વ॥ ૯॥
યત્કરોમિ યદ્શનામિ યદ્વદામિ દદામિ યત્ ।
યત્તપસ્યામિ તોતાદ્રે તત્કરોમિ ત્વદર્પણમ્॥ ૧૦॥
સર્વધર્માન્ પરિત્યજ્ય ત્વદ્પાદકમલં શ્રયે ।
ત્વા માં પ્રપન્નં તોતાદ્રે નન્દયાઘવિમોચનૈઃ॥ ૧૧॥
પદ્મયા વસુદયા શઠારિણા ભવ્યરૂપવરમઙ્ગયોજ્વલ  ।
ભટ્ટનાથસુતયાઞ્ચિતપ્રભો દેવદેવ કૃપયૈવ પાહિ મામ્॥ ૧૨॥
વિજયીભવ વિજયીભવ વિયદદ્રિપુરેસ્મિન્

વિજયીભવ વિજયીભવ વરમઙ્ગલધામ્નિ  ।
વિજયીભવ વિજયીભવ વિજયપ્રદમૂર્તે

વિજયીભવ વિજયીભવ શઠવૈરિશરણ્ય॥ ૧૩॥
સ્વયમ્વ્યક્તવિખ્યાતતોતાદ્રિદેશે

વિયત્પર્વતે પાઞ્ચરાત્રોપદેષ્ટા ।

વૈખાનસારાધિતદિવ્યમૂર્તિઃ 
શઠારિગીતૈરિહ ભાસિ નિત્યમ્॥ ૧૪॥

તોદાદ્રિનાથ કમલારમણાહિભોગે
વૈકુણ્ઠનામવિમાનવિરાજમાન્ ।

શ્રીગાલવાખ્યમુનિશાપવિમોચનેન
ભૂમ્યાં પ્રસિદ્ધશુભતીર્થતટે નિવાસિન્॥ ૧૫॥

તોદનાત્સર્વપાપાનાં તોતાદ્રિરિતિ ગીયસે ।
તસ્માત્વં સર્વપાપેભ્યો મોક્ષયાસુ વિયદ્ગિરે॥ ૧૬॥
ઉપચારાપદેશેન કૃતસ્તોત્રલસત્કવૌ ।
વિધ્યમાનાપચારામ્શ્ચ ક્ષમસ્વ ગગનાચલ॥ ૧૭॥
મઙ્ગલાશાસનપરૈઃ  મદાચાર્યપુરોગમૈઃ ।
સર્વૈશ્ચપૂર્વૈરાચાર્યૈઃ સ્તુતદેવપતિં  ભજે॥ ૧૮॥
શઠકોપાર્યવિદુષા જગન્નાથાર્યસૂનુના ।
સ્તુતા તોતાદ્રિનાથસ્ય સ્તુતિર્મુક્તૈઃ સુગીયતામ્॥
ઇતિ ગોપાલ અય્ય્ંગારવિરચિતં શ્રીતોતાદ્રિનાથસ્તોત્રં સમાપ્તમ્॥

